
«Қазақстан – 2050» стратегиясында Қазақстан Республикасы Президенті
әлемдік және аймақтық деңгейде азық-түлік өндірушіге айналу үшін, жақын
келешекте ауылшаруашылық кешенді дамытуды тапсырды. Бұл тек қана арзан,
жоғары сапалы және бәсекеге қабілетті ауылшаруашылық өнімдерін, соның
ішінде мал шаруашылығының өнімдерін шығарғанда ғана жүзеге асатыны анық
болып отыр.

Бұл тапсырмаларды орындау үшін отандық мал шаруашылығын дамытуға
арнайы алғышарттарды талап етеді және ет, сүт, және басқа мал шаруашылығын
өнімдерін пайдалы шығаруға сәйкесінше мал азықтық база құрудың қажеттілігі
туындайды.

Ақмола облысы құрғақ далалы аймағында біржылдық мал азықтық
дақылдардың тұқым шаруашылық жүйесін жетілдіру, тауарлық өндіріс
мақсатында судан шөбінің өсіру технологиясының жеке элементтерін жетілдіре
отырып, көк балауса мен тұқым өнімділігін арттыру өзекті мәселелердің бірі
болып отыр.

Осыған орай 2011-2013 жылдары Ақмола облысы, Еңбекшілдер
ауданының оңтүстік қара топырағында орналасқан «Баймырза–Агро» ЖШС-і ірі
ауылшаруашылық кәсіпорын базасының негізінде судан шөбінің малазықтық
және тұқым шаруашылық мақсатта пайдаланудың қарқынды өсіру
технологиясының негізгі элементтері зерттелді.

Зерттеу нысаны - малазықтық дәнді дақыл, судан шөбінің Бродская 2
сорты. Негізінен судан шөбі – біржылдық, болашағы зор мал азықтық шөп.
Судан шөбі (Sorghum sudanense) шөптесін шәйжүгері (сорго) тобына жатады.
Оның көк балаусасында  12,3 % протеин және 2,4, % май бар, пішеніндегі осы
көрсеткіштер 2,5 және 2,8, %-ке тең [3].

Тәжірибеде судан шөбінің танаптық өңгіштігіне әртүрлі алғы дақылдардың
әсері зерттелді (сүрі танап, жаздық бидай ). Бір мөлдектің ауданы 126 м2. Үш
қайталымды, есептеу алаңы 100 м2. Тәжірибе алаңының жалпы көлемі 0,24 га.
Тәжірибе жүргізу әдістемесі мен фенологиялық бақылаулары Б.А.Доспехов
әдістемесі негізінде жүзеге асырылды.

Күзде негізгі өңдеуде тәжірибе алаңына бағдарламаланған мөлшерде
фосфор тыңайтқышы (қос суперфосфат 60 кг/га) СЗС-2,1 сепкішімен 22 см
тереңдікке, ал көктемде себуге дейін азот тыңайтқышы (аммиак селитрасы 60
кг/га) 10 см тереңдікке енгізілді. Себу жұмыстары СЗС-2,1 сепкішімен 5 см
тереңдікке жүргізілді.



Тәжірибе жасалған жылдары себу алдындағы  топырақтағы өнімді ылғал
қоры сүрі танапта 136,3 мм , ал жаздық бидай танабында 121,4мм құрады.
Кесте 1 - Судан шөбінің алғы дақылға байланысты танаптық өнгіштігі, 2011-
2013 жж. бойынша орташа көрсеткіштері

Қыс және көктем айларында жиналған ылғал мөлшері судан шөбінің алғы
дақылға байланысты танаптық өнгіштігіне әсерін тигізді. Мәселен, алғы дақыл
сүрі танабындағы өсімдіктердің танаптық өнгіштігі 58% құрап, сәйкесінше алғы
дақыл жаздық жұмсақ бидай танабының өнгіштігінен  14 %-ға артық болды .

Сондықтан 2011-2013 ж.ж. қалыптасқан метерологиялық жағдайларына
байланысты судан шөбінің ең жоғары танаптық өнгіштігі сүрі танаптан кейін
қалыптасты.

Жаздық
жұмсақ бидай 200 87 44

Сүрі танап 200 116 58


